VENDIM
Nr. 9, daté 26.2.2015

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:
Bashkim Dedja kryetar i Gjykatés Kushtetuese

Vladimir Kristo anétar i « «
Sokol Betberi anétar i « «
Vitore Tusha anétare e « «
Fatmir Hoxha anétar i « «
Besnik Imeraj anétar i « «
Fatos Lulo anétar i « «
Altina Xhoxhaj anétare e “ “

me sckretare Edmira Babaj, né datén 16.09.2014 mori né shqyrtim né seancé plenare, mbi bazé
dokumentesh, ¢éshtjen me nr. 36/8 Akti, qé u pérket paléve:

KERKUES: Gramoz Yzeiraj

SUBJEKT I INTERESUAR: Prokuroria e Pérgjithshme

OBJEKTTI: Shfuqizimi si t€ papajtueshme me Kushtetutén e Republikés sé¢ Shqipérisé i vendimeve nr.
255, daté 30.06.2008 t& Gjykatés sé¢ Rrethit Gjyqésor Fier; nr. 32, daté 22.01.2010 t€ Gjykatés s¢ Apelit
Vloré; nr. 00-2012-1258 (155), daté 30.05.2012 té Kolegjit Penal t&¢ Gjykatés sé Larté, si dhe t€ gjitha
vendimet gjygésore t€ dhéna né bazé t€ procedimit penal nr. 457/1997.

BAZA LIGJORE: Nenet 42, 131/“f” dhe 134/1/%g”, té Kushtetutés s¢ Republikés té Shqipérisé dhe
neni 6 1 Konventés Evropiane pér té€ Drejtat e Njeriut.

GJYKATA KUSHTETUESE,

pasi dégjoi relatoren e ¢éshtjes, Altina Xhoxhaj, shqyrtoi dokumentet e paragitura dhe diskutoi ¢éshtjen
né térési,
VEREN:
I

1. Shtetasit Gramoz Yzeriraj dhe Ilir Yzeiraj jané véllezér dhe banoré t€ fshatit Kreshpan né rrethin e
Fierit. N vitin 1987, pér vrasjen e babait t€ tyre N.Y., éshté dénuar me burgim shtetasi S.Y., i cili ka dalé
nga burgu gjaté trazirave té vitit 1997 dhe éshté kthyer t€ banonte né fshatin Kreshpan. Né muajin korrik t&
vitit 1997, shtetasi S.Y. éshté gélluar me armé dhe ka gjetur vdekjen.

2. Né datén 16.09.1997, mbi bazén e kallézimit té véllezérve t& viktimés S.Y., ka filluar procedimi penal
ar. 457, duke u regjistruar né regjistrin e hetimit, si persona ndaj t€ ciléve zhvillohen hetime, véllezérit
Gramoz dhe Ilir Yzeiraj.

3. Me vendimin e datés 24.12.1998, t€ prokurorit t€ rrethit Fier, pas zhvillimit t€ hetimeve, éshté
vendosur pushimi i ¢éshtjes penale né ngarkim t€ shtetasve Gramoz dhe Ilir Yzeiraj, me arsyetimin se nuk
éshté béré e mundur té€ provohet se ata jané autoré té vrasjes s€ shtetasit S.Y. Ky vendim nuk éshté
ankimuar né gjykaté.

4. Me vendim t€ po késaj date (24.12.1998), jané pezulluar hetimet e késaj ¢éshtjeje, pér moszbulim té
autoréve t€ veprés penale.

5. Mbi relacionin e datés 19.07.2002, t€ oficerit t& policis€ gjyqésore, sipas té cilit shtetasi Agron Yzeiraj
ka pohuar se autoré té vrasjes jané ai dhe véllezérit e tij Gramoz dhe Ilir Yzeiraj, prokurori i rrethit
ka vendosur shfuqizimin e vendimit té pezullimit dhe rifillimin e hetimeve. N¢é bazé té kétij vendimi,
té tre kéta shtetas jané marré té pandehur dhe ¢éshtja éshté dérguar pér gjykim né Gjykatén e Rrethit



Gjyqgésor Fier, e cila, me vendimin nr. 17, daté 12.02.2004, ka vendosur té deklarojé fajtoré véllezérit
Gramoz, Ilir dhe Agron Yzeiraj, pér vrasjen e viktimés S.Y.

6. Gjykata e Apelit Vloré, me vendimin nr. 391, daté 15.12.2004, ka vendosur prishjen e vendimit
nr. 17, daté 12.02.2004 té Gjykatés sé Rrethit Gjyqgésor Fier dhe kthimin e akteve pér rishqyrtim po
asaj gjykate, me arsyetimin se jané lejuar shkelje té dispozitave procedurale mbi ushtrimin e ndjekjes
penale dhe vlefshmériné e akteve. Sipas késaj gjykate, vendimet e datés 27.07.2002 dhe 12.12.2002 té
prokurorit, pér marrjen t€ pandehur t€ shtetasve Gramoz dhe Ilir Yzeiraj, jané akte absolutisht té
pavlefshme dhe jané marré nga prokurori pa e pasur njé té drejté té tillé. Kjo, pasi procedimi penal
ndaj tyre, pér té njéjtat akuza dhe fakte kriminale, éshté pushuar mé paré dhe ky vendim nuk éshté
shfuqizuar nga prokurori mé i larté apo nga gjykata.

7. Gjykata e Larté, me vendimin nr. 585, daté 15.07.2005, ka vendosur mospranimin e rekursit té
prokurorit, kundér vendimit nr. 391, daté 15.12.2004 t&€ Gjykatés s¢ Apelit Vloré.

8. Gjaté rigjykimit t€ ¢éshtjes né shkallé té paré, éshté paragitur nga ana e prokurorisé vendimi 1 datés
30.11.2005, 1 drejtorit t€ Drejtorisé s¢ Hetimit né Prokuroriné e Pérgjithshme, 1 cili ka shfuqizuar
vendimin e pushimit té hetimeve ndaj shtetasve Ilir Yzeiraj dhe Gramoz Yzeiraj, té datés 24.12.1998, 1
marré gjaté hetimeve paraprake té€ procedimit penal nr. 457, t€ vitit 1997. Né pérfundim t& gjykimit,
prokurori ka térhequr akuzat ndaj shtetasve Gramoz dhe Ilir Yzeiraj, bazuar né vendimin e gjykatés sé
apelit, té lartpérmendur, dhe ka kérkuar kalimin e akteve organit té akuzés pér vazhdimin e métejshém té
hetimeve.

9. Gjykata e Rrethit Gjygésor Fier, me vendimin nr. 79, daté 28.03.20006, ka vendosur: “Deklarimin
Sajtor & t& pandeburit Agron Y<zeiraj pér kryerjen e veprés penale t& “V'rasjes me paramendim” e kryer né
bashképunim, dhe né bazé té neneve 78/ 1, 50/ g dhe 51 té Kodit Penal dénimi i tij me 8 vjet burgim. Kalimin e
akteve ¢ procedimit penal né ngarkim 1¢ 1¢ pandeburve Gramoz Yzeiraj dbe Illir Y<zeiraj, Prokurorisé prané
Gjykatés sé Shkalles s¢ Paré Fier.”

10. Gjykata e Apelit Vloré, me vendimin nr. 20, daté 23.01.2007, ka vendosur lénien né fuqi té
vendimit nr. 79, daté 28.03.20006 té Gjykatés sé Rrethit Gjyqésor Fier.

11. Né datén 30.01.2007 ¢éshtja éshté dérguar sérish pér shqyrtim né Gjykatén e Rrethit Gjyqésor
Fier, pér shtetasit Gramoz dhe Ilir Yzeiraj, me akuzén e kryerjes sé€ veprave penale té€ “Prodhimit
dhe mbajtjes pa leje té arméve luftarake dhe municionit” dhe “Vrasjes me paramendim”, vepra té
parashikuara nga nenet 278/2, 78-25 té Kodit Penal.

12. Gjykata e Rrethit Gjyqésor Fier, me vendimin nr. 255, daté 30.06.2008, ka vendosur:

“Deklarimin fajtor t¢ ¢ pandeburit Gramoz Y zeiraj pér kryerjen e veprés penale & “V'rasjes me paramendim” e
kryer né bashképunim, dhe né bazé té neneve 78 dhe 25 té Kodit Penal e dénon me 22 vjet burgim. Deklarimin fajtor
1é 1 pandeburit Gramoz Y eiraj pér kryerjen e veprés penale t¢ “Prodhimit dhe mbajties pa leje té arméve luftarake
dhe t¢ municionit”, dhe né bazé t¢ nenit 278/2 té Kodit Penal e denon me 2 vjet burgim. INé bage t¢ nenit 55 t¢
Kodit Penal e dénon pérfundimisht té pandeburin Gramoz, Y zeiraj me 23 vjet burginm.

Deklarimin fajtor té té pandeburit 1lir Y geiraj pér kryerjen e veprés penale t¢ “V'rasjes me paramendim” e kryer
né bashképunin, dbe né bazé té neneve 78 dhe 25 t¢ Kodit Penal e dénon me 21 vjet burgim. Deklarimin fajtor 1 té
pandeburit 1lir Yzeiraj pér kryerjen e veprés penale 1& “Prodhimit dhe mbajties pa leje té arméve Iuftarake dbe té
municionit”, dhe né bazé 1¢ nenit 278 /2 té Kodit Penal e dénon me 2 vjet burgim. Né bazé t¢ nenit 55 t¢ Kodit
Penal e denon pérfundimisht t¢ pandeburin Llir Y zeiraj me 22 vjet burgim.”

13. Gjykata e Apelit Vloré, me vendimin nr. 32, daté 22.01.2010, ka vendosur 1énien né fuqi té
vendimit nr. 255, daté 30.06.2008 té Gjykatés sé Rrethit Gjyqgésor Fier. Kundér vendimit té gjykatés
s¢ apelit ka ushtruar rekurs mbrojtési i té€ gjykuarve.

14. Kolegji Penal i Gjykatés sé Larté, me vendimin nr. 00-2012-1258 (155), daté 30.05.2012, ka
vendosur 1énien né fuqi té€ vendimi nr. 32, daté 22.01.2010 té Gjykatés sé Apelit Vloré.

15. Mbrojtési 1 caktuar nga familjarét e té gjykuarve Gramoz dhe Ilir Yzeiraj 1 éshté drejtuar
Gjykatés Kushtetuese me kérkesén e datés 20.12.2013, pér shfuqizimin e vendimeve té mésipérme.



16. Kolegji i Gjykatés Kushtetuese, me vendimin nr. 5, daté 17.01.2014, ka vendosur kthimin e
kérkesés pér plotésim me aktin e pérfaqésimit té léshuar nga kérkuesit.

17. Brenda afatit té pércaktuar né vendimin e Kolegjit t€¢ Gjykatés Kushtetuese, kérkesa éshté
paraqgitur sérish né Gjykatén Kushtetuese, e plotésuar me autorizimin pér mbrojtésin, 1 firmosur
vetém nga shtetasi Gramoz Yzeriraj, 1 cili éshté duke vuajtur dénimin né Institutin e Ekzekutimit té
Vendimeve Penale Korcé.

II

18. Kérkuesi Gramoz Yzeiraj kérkon shfuqizimin e té gjitha vendimeve gjyqésore sipas objektit
té kérkesés, duke paraqitur kéto shkaqe:

18.1 Céshtja penale né ngarkim té véllezérve Gramoz dhe Ilir Yzeiraj éshté pushuar né datén
24.12.1998 dhe prokurori ka urdhéruar pezullimin e hetimeve. Pér rifillimin e ¢éshtjes penale
prokuroria nuk ka zbatuar nenin 24/5 t¢ KPP-s¢ dhe nuk ka marré parasysh faktin se vendimi i
pushimit nuk éshté ankimuar né gjykaté, ndaj ka efektet e vendimit pérfundimtar té gjykatés.

18.2 Arsyetimi i béré nga gjykata pér vendimin e pushimit dhe urdhrin pér shfuqizimin e tij éshté i
gabuar, pasi ky 1 fundit éshté dhéné né kundérshtim me procedurén dhe praktikén e Kolegjeve té
Bashkuara té Gjykatés sé Larté. Prokurori mé i larté pér prokurorin e rrethit éshté Prokurori i
Pérgjithshém, ndaj shfuqizimi 1 vendimit t€ pushimit nga njé prokuror i Prokurorisé sé¢ Pérgjithshme
éshté i pavlefshém

18.3 Vendimet gjyqésore jané rrjedhojé e veprimeve absolutisht té pavlefshme, né kuptim té nenit
128/“c” t¢ KPP-s¢, gé lidhet me thirtjen e té pandehurit ose praniné e mbrojtésit kur éshté e
detyrueshme. Deklarimi i shtetasit Agron Yzeiraj, i pérdorur si prové né gjykim, éshté marré nga
oficeri i policisé gjyqésore né mungesé t€ mbrojtésit té tij. Deklarimet dhe pérgjimet e kétij shtetasi
pér ndértimin e ngjarjes, edhe pse ato jané t€ pavlefshme, té deklaruara té tilla me vendimin nr. 391,
daté 15.12.2004 té Gjykatés sé Apelit Vloré, gjykatat 1 quajné bindése dhe i vlerésojné si prové.

18.4 Gjykata ka pérdorur si prové njé dialog mes kérkuesit Gramoz Yzeiraj dhe viktimés, por nuk
éshté evidentuar se cili déshmitar e dégjoi até. Po ashtu, lidhur me vértetimin e faktit t€ vdekjes sé
viktimés, gjykata bazohet né dokumentin e gjendjes civile dhe vendimin pér dénimin e shtetasit
Agron Yzeiraj, por nuk ka njé akt procedural té marré si prové né gjykim pér té vértetuar kété.

18.5 Vendimet jané bazuar né analogji. Meqenése dy té gjykuarit Yzeiraj jané dénuar pér veprén
penale té vrasjes, gjykata aludon se kjo vrasje duhet té jeté béré me armé dhe pse nuk ka njé té tillé.
Po ashtu ajo aludon se meqenése viktima éshté dénuar pér vrasjen e babait té tyre, jané ata g€ e kané
kryer veprén penale.

18.6 Gjykata e Larté, me vendimin nr. 585, daté 15.07.2005, ka cenuar parimin e barazisé sé
arméve né proces, duke mos u shprehur pér rekursin e t€ pandehurve kundér vendimit nr. 391, daté
15.12.2004 té Gjykatés s¢ Apelit Vloré, por vetém pér rekursin e prokurorit.

19. Prokurotia e Pétgjithshme, né parashtrimet me shkrim, prapéson sa vijon:

19.1 Pretendimi i pérgjithshém 1 ngritur né kérkesé pér cenimin e té drejtés pér njé proces té
rregullt ligjor nuk géndron, pasi gjaté proceseve gjyqésore jané zbatuar drejt dhe me korrektési té
gjitha detyrimet kushtetuese e procedurale pér zhvillimin e njé procesi té rregullt. Né térésiné e saj
kérkesa nuk pérmban asnjé element q¢ mund té shérbejé si objekt gjykimi né kété Gjykaté.

19.2 Pretendimi pér moszbatimin e nenit 24/5 t¢ KPP-s¢ nuk qgéndron. Sipas pércaktimit
kushtetues Prokuroria éshté organ i1 centralizuar dhe, pér pasojé, éshté e drejté e Prokurorit té
Pérgjithshém té pércaktojé hierarkiné e organit té tij, me géllim vénien né eficiencé dhe zbérthimin
né praktiké t€ pércaktimeve t€ nenit 24 té KPP-sé. Po ashtu, edhe ligji pér organizimin dhe
funksionim e Prokurorisé ka pércaktuar né ményré té€ qarté shkallén e hierarkisé né kété organ.

19.3 E drejta e paléve pér t'u pérfaqésuar né proces nuk éshté shkelur, madje Gjykata e Larté e ka



shtyré disa heré seancén pér t'u dhéné mundési paléve pér t€ marré pjesé né proces.

19.4 Gijykata e Larté né vendimin e saj ka analizuar t€ gjitha kérkesat e parashtruara nga té
gjykuarit né rekurs dhe u ka kthyer atyre pérgjigje té€ arsyetuar. Ajo u ka dhéné pérgjigie edhe
pretendimeve lidhur me pavlefshmériné e pretenduar té vendimeve gjygésore.

I1I
Vlerésimi i Gjykatés Kushtetuese

A. Pér legjitimimin e kérkuesit

20. Pérpara se té shprehet pér thelbin e pretendimeve té ngritura né kérkesé, Gjykata Kushtetuese
(Gjykata) vleréson té ndalet paraprakisht né vlerésimin e legjitimimit t€ kérkuesit Gramoz Yzeiraj, né
kuptim t€ nenit 131/“f” t¢ Kushtetutés.

21. Gjykata véren se fillimisht kérkesa éshté paraqitur né emér té shtetasve Gramoz dhe Ilir
Yzeiraj nga njé mbrojtés 1 zgjedhur nga familjarét e tyre. Pas kthimit té saj pér plotésim, kérkesa
éshté riparaqitur né Gjykaté e shoqéruar me aktin e pérfaqésimit té€ léshuar nga shtetasi Gramoz
Yzeiraj. Né kéto kushte Gjykata vleréson se ai legjitimohet ratione personae.

22. Gjykata véren se né kérkesé, mes té tjerash, jané ngritur pretendime edhe né lidhje me
vendimin nr. 585, daté 15.07.2005 té Gjykatés sé¢ Larté, i cili, sipas kérkuesit, ka cenuar parimin e
barazisé sé arméve né proces. Neni 30/2 i ligjit nr. 8577, daté 10.02.2000 “Pér organizimin dhe
funksionimin e Gjykatés Kushtetuese té Republikés sé Shqipérisé” ka parashikuar njé afat dyvjecar
pér paraqitjen e kérkesés pérpara Gjykatés Kushtetuese. Né kéto kushte Gjykata vleréson se kérkuesi
nuk legjitimohet ratione temporis pér kundérshtimin e kétij vendimi.

23. Né lidhje me legjitimimin ratione materiae, Gjykata vleréson se pretendimet e ngritura né
kérkesé prima facie hyjné né juridiksionin kushtetues pér sa kohé ato lidhen me cenimin e té drejtés
kushtetuese pér njé proces té rregullt ligjor né disa nga elementet e saj pérbérése.

B. Pér pretendimin pér dénimin mbi bazén e té dbénave té mbledhura né ményré 1€ paligishme

24. Kérkuesi pretendon se pér rifillimin e ¢éshtjes penale nuk éshté zbatuar neni 24/5 1 KPP-sé
dhe nuk éshté marré parasysh fakti se vendimi i pushimit té ¢éshtjes penale né ngarkim té tij nuk
éshté ankimuar né gjykaté dhe pér pasojé ka efektet e vendimit pérfundimtar. Sipas tij, shfuqizimi i
vendimit té pushimit nga njé prokuror i Prokurorisé sé Pérgjithshme, dhe jo nga veté Prokurori i
Pérgjithshém, si prokurori mé i larté, éshté i pavlefshém. Kérkuesi pretendon, gjithashtu, se
deklarimi 1 shtetasit Agron Yzeiraj, i pérdorur si prové né gjykim, éshté marré nga oficeri i policisé
gjyqésore né mungesé t€ mbrojtésit, cka e bén kété prové t€ pavlefshme né kuptim té nenit 128/“c”
t€¢ KPP-sé.

25. Gjykata vleréson se kéto pretendime té€ kérkuesit duhet té shqyrtohen né kéndvéshtrim té
respektimit t€ standardit té sanksionuar né nenin 32/2 t€ Kushtetutés, sipas t€ cilit askush nuk mund
té deklarohet fajtor mbi bazén e t€ dhénave t€ mbledhura né ményré té paligijshme. Ky parim i
réndésishém éshté trajtuar nga jurisprudenca shqiptare dhe ajo e Gjykatés té€ sé Drejtave té Njeriut
(GJEDNY]), si pjesé pérbérése e procesit té rregullt ligjor dhe veganérisht né drejtim té respektimit té
s¢ drejtés pér t'u mbrojtur, e cila kérkon qé 1 akuzuari t€ keté mundésité e duhura pér té njohur dhe
komentuar ¢do prové qé i paraqitet gjykatés (shzh vendimin nr. 40, daté  22.09.2011 t& Gjykatés
Kushtetuese).

26. Né jurisprudencén kushtetuese éshté evidentuar dallimi qé ekziston ndérmjet ményrés sé
marrjes t€ provave dhe vlerésimit té tyre né njé proces gjyqésor. Gjykata ka theksuar se vlerésimi,
dobishméria dhe réndésia e tyre provuese né njé ¢éshtje konkrete éshté, si rregull, detyré e gjykatave
té sistemit gjyqésor, ndérsa verifikimi i ligjshmérisé sé krijimit dhe marrjes sé provave i nénshtrohet
edhe kontrollit té Gjykatés, pasi ky aspekt 1 gjykimit ka lidhje té drejtpérdrejté me procesin e rregullt
ligjor (shib wvendimin nr. 1, daté 12.01.2007 t¢ Gjykatés Kushtetuese). Gijykata mund dhe duhet té



investohet kur ndaj njé procesi gjyqésor ka pretendime pér rrugén e ményrén e martjes dhe fiksimit
té provave, por jo té vlerésimit té tyre. Kontrolli kushtetues nuk mund té zévendésojé prerogativat
kushtetuese e ligjore té veté hallkave té sistemit gjyqésor e aq mé tepér t€ vlerésojé bindjen e
brendshme té gjykatave pér ¢éshtje konkrete (shib vendimin nr. 7, daté 27.04.2005 #& Gjykatés
Kushtetuese).

27. Bazuar né dispozitat procedurale, né gjykim provat merren me kérkesén e paléve dhe prova
nuk mund t€ pérdoret kur éshté marré né shkelje té ndalimeve té parashikuara nga ligji. Cdo prové i
nénshtrohet shqyrtimit e nuk ka vleré té paracaktuar dhe gjykata i vleréson ato sipas bindjes sé
formuar pas shqyrtimit t€ tyre né térési. Ményra e martjes sé¢ provave ka réndési thelbésore pér
zhvillimin e drejté té procesit penal, pasi sigurimi i paligjshém i provés dhe pranimi 1 saj nga trupi
gjykues e bén procesin gjyqésor té parregullt nga piképamja kushtetuese (shih vendimet nr. 7, daté
27.04.2005 dhe nr. 14, daté 03.05.2011 t¢ Gjykatés Kushtetuese).

28. Kérkuesi pretendon cenimin e nenit 32 t€ Kushtetutés né disa aspekte. Sipas tij nuk éshté
zbatuar drejt neni 24/5 i KPP-sé dhe se vendimi i pushimit t€ ¢éshtjes ka efektet e vendimit
pérfundimtar té gjykatés. Pér pasojé, sipas kérkuesit, té€ gjitha aktet dhe veprimet procedurale té
kryera pas dhénies sé kétij vendimi jané absolutisht té pavlefshme.

29. Gjykata véren se bazuar né nenin 24/5 t€ KPP-s¢, prokurori mé i larté ka t€ drejté t€ vendosé
ndryshimin ose shfuqizimin e vendimeve té€ marra nga prokurori mé i ulét, me ankim ose kryesisht.
Kolegjet e Bashkuara t€¢ Gjykatés sé Larté, me vendimin unifikues nr. 4/2002, kané interpretuar
dispozitén e mésipérme né két€ ményré: “Prokuror mé i larté edbe né rastet e shfugizimit ose ndryshimit té
vendimeve t¢ pushimit té ¢éshtjeve penale (jo pér rastet kur prokurori i rrethit realizon Réte funksion) éshté Prokurori
i Pérgjithshém. Pér pasojé, edbe té drejtén e shfuqizimit apo ndryshimit 1€ vendimeve 1& pushimit té ¢éshtjes penale né
Zbatim té nenit 24 1¢ KPP-sé e ka wvetém Prokurori i Pérgjithshém. Prokurorét e tieré, pra edhe ata prané
Prokurorisé sé Pérgjithshme, mund t& marrin vendime pér ndryshimin apo shfuqizimin e vendimit ¢ pushimit t¢
¢éshtjes penale vetém me autorizim 1€ posagém t¢ Prokurorit 1¢ Pérgjithshém. Nése ato vendime merren apo jané marré
pa njé autorizim 1 tille, nuk mund té sjellin asnjé pasojé, pasi jané marré né kundérshtim me ligjin. Ményra se si do
1¢ funfksiongjé dhénia e antorizimeve, éshté problem qé zgjidhet nga Prokurori i Pérgjithshém.”

30. Nga vendimet gjyqésore rezulton se vendimi i datés 24.12.1998 1 prokurorit, pér pushimin e
procedimit penal nr. 457, éshté shfuqizuar nga prokurori i Prokurorisé sé Pérgjithshme (drejtori i
Drejtorisé sé Hetimit), né bazé t€ urdhrit nr. 102, daté 23.03.2004 té Prokurorit té Pérgjithshém. Ky
vendim éshté paraqgitur né gjykaté nga ana e organit t€ akuzés gjaté procesit té rigjykimit té ¢éshtjes
né gjykatén e shkallés sé paré, pas kthimit té€ akteve nga Gjykata e Apelit Vloré me vendimin nr. 391,
daté 15.12.2004, dhe né bazé té tij gjykata ka hedhur poshté pretendimet e mbrojtjes pér
pavlefshmériné absolute té disa akteve procedurale. Né kéto kushte, Gjykata vleréson se prokurori i
Prokurorisé sé Pérgjithshme, né rastin konkret, ka vepruar né pérputhje me kompetencat qé i jané
dhéné nga prokurori mé i larté dhe pér pasojé pretendimi pér mostrespektimin e nenit 24/5 t€ KPP-
s¢ éshté i pabazuar. Po ashtu, pér sa kohé vendimi i pushimit té ¢éshtjes penale ishte shfuqizuar nga
prokurori i Prokurorisé sé Pérgjithshme, gjykatat nuk kishin asnjé pengesé pér rishqyrtimin e ¢éshtjes
penale né ngarkim té kérkuesit.

31. Gjykata ka vlerésuar, gjithashtu, se jo ¢do shkelje e rregullave procedurale e bén procesin té
parregullt né aspektin kushtetues dhe se ndikim té drejtpérdrejté né njé proces ligjor kané ato shkelje
thelbésore, vértetimi i t€ cilave do té cenonte té drejtat dhe lirité themelore té individit. Duke shkuar
mé tej, Gjykata nuk ka pranuar pretendimet pér cenimin e parimeve kushtetuese pér njé proces té
rregullt ligjor né rastet kur gjykata e shkallés mé té larté ka plotésuar apo korrigjuar mangésité e
gjykatave té shkalléve mé té uléta né plotésimin e standardeve dhe elementeve té njé procesi té
rregullt ligjor (shib vendimin nr. 21, daté 01.10.2008 1¢ Gyykatés Kushtetuese).

32. Gjykata véren se pér sa kohé vendimi i pushimit té ¢éshtjes penale ishte né fuqi, gjykatat i
kané deklaruar si absolutisht té pavlefshme vendimet e prokurorit pér marrjen té pandehur té



shtetasve Gramoz dhe Ilir Yzeiraj. Pasi ¢éshtja ka filluar té rigjykohet né shkallé¢ té paré, edhe pse
éshté paraqitur nga ana e prokurorisé vendimi i datés 30.11.2005, i drejtorit té Drejtorisé s¢ Hetimit
né Prokuroriné e Pérgjithshme, 1 cili ka shfuqizuar vendimin e pushimit té hetimeve ndaj shtetasve
Ilir Yzeiraj dhe Gramoz Yzeiraj, t€ datés 24.12.1998, i marré gjaté hetimeve paraprake t€ procedimit
penal nr. 457, té vitit 1997, prokurori 1 ¢éshtjes ka kérkuar kalimin e akteve organit té€ akuzés pér
vazhdimin e métejshém té hetimeve. Kjo kérkesé éshté pranuar nga gjykata dhe aktet e procedimit
penal i jané kaluar Prokurorisé prané Gjykatés sé Shkallés sé Paré Fier. Pas pérfundimit té hetimeve,
organi 1 akuzés e ka dérguar sérish ¢éshtjen pér gjykim né Gjykatén e Rrethit Gjyqésor Fier. Pas
shfuqizimit té vendimit pér pushimin e ¢éshtjes penale dhe vendimit pér pezullimin e hetimeve, nuk
kishte asnjé pengesé qé gjykata, né pérfundim té fazés sé hetimeve, té merrte né shqyrtim kérkesén e
organit t€ akuzés pér shqyrtimin e késaj ¢éshtjeje. Né kéto kushte, edhe pretendimi pér
pavlefshmériné absolute té akteve dhe veprimeve procedurale té kryera pas dhénies sé vendimit té
pushimit té ¢éshtjes penale éshté i pabazuar.

33. Si shkak tjetér, pér t€ mbéshtetur pretendimin pér cenimin e té drejtés sé sanksionuar né
nenin 32 t€ Kushtetutés, kérkuesi ka paraqitur faktin se deklarimi i dhéné nga shtetasi Agron Yzeiraj
para oficerit t€ policisé gjyqésore, i datés 25.07.2002, éshté marré pa praniné e mbrojtésit, cka, sipas
tij, 1 bén kéto deklarime, té€ pérdorura si prové né gjykim, absolutisht té pavlefshme.

34. Gjykata véren se né bazé t€ nenit 128/“c” t€ KPP-sé, aktet procedurale jané absolutisht t&
pavlefshme kur nuk respektohen dispozitat qé lidhen me thirrjen e té pandehurit ose praniné e
mbrojtésit kur ajo éshté e detyrueshme. Nga aktet e dosjes gjygésore rezulton se né deklarimet e
dhéna para oficerit té policisé gjyqésore né datén 25.07.2002, né cilésiné e personit ndaj té cilit
zhvillohen hetime, shtetasi Agron Yzeiraj ka deklaruar se do té flasé pa praniné e avokatit dhe se nuk
ka nevojé pér avokat mbrojtés, kurse gjaté pyetjes sé kétij shtetasi nga organi i akuzés, né cilésiné e té
pandehurit, né datén 26.07.2002, ka gené 1 pranishém mbrojtési 1 tij. Né kéto kushte, Gjykata véren
se gjaté dhénies sé deklarimeve t€é kundérshtuara, shtetasi Agron Yzeiraj nuk kishte marré cilésiné e
té pandehurit né gjykim. Pas njoftimit t€ akuzés atij 1 éshté siguruar dhe garantuar mbrojtja me
avokat dhe jané respektuar edhe kérkesat ligjore qé lidhen me praniné e mbrojtésit gjaté fazés sé
hetimeve paraprake. Pér pasojé, edhe ky pretendim i kérkuesit éshté i pabazuar.

35. Né lidhje me vlerén qé ka pasur kjo prové edhe pse nuk éshté detyré e saj té pércaktojé
réndésiné vendimtare té njé prove té pérdorur né gjykim, Gjykata véren se deklarimet e
kundérshtuara, t€ dhéna nga shtetasi Agron Yzeiraj, nuk kané qené e vetmja prové né gjykim, por ajo
éshté vlerésuar né unitet me provat e tjera qé konfirmojné vértetésiné e tyre, né respektim té
dispozitave procedurale penale. Bindja e gjykatés qé ka shqyrtuar ¢éshtjen pér fajésiné e kérkuesit
éshté formuar jo vetém né bazé té késaj prove té kundérshtuar nga kérkuesi, por duke u mbéshtetur
né njé séré provash té tjera té administruara gjaté gjykimit.

36. Gjykata ka theksuar se veganérisht né procesin penal, parimi i barazisé sé arméve pérbén njé
nga elementet mé thelbésore té procesit té rregullt ligjor. Ky standard kushtetues nénkupton qé
secilés palé duhet t'i ofrohen mundési, pér té paraqitur pretendimet pér ¢éshtjen, né kushte té tilla qé
té mos e vené né disavantazh me palén tjetér, né funksion té realizimit té njé debati real ndérmjet
akuzés dhe mbrojtjes (shih vendimet nr. 19, daté 18.09.2008; nr. 10, daté 02.04.2009; nr. 23, daté
23.07.2009 dhe nr. 49, daté 29.09.2014 t¢ Gyykatés Kushtetuese). Parimi i barazisé sé arméve nénkupton
se ¢dokush qé éshté palé né proces duhet té keté mundési té barabarta qé té paraqgesé ¢éshtjen e tij
dhe se asnjé palé nuk duhet té gézojé avantazh t€ konsiderueshém ndaj palés tjetér, por duhet té
pércaktohet njé ekuilibér 1 drejté mes paléve. Nése nuk do té ekzistonte barazia e arméve né gjykim,
atéheré argumentet e njérés palé do té prevalonin mbi argumentet e palés tjetér dhe, pér rrjedhojé, e

drejta pér t€ marré pjesé né gjykim do té zhvishej nga funksioni i saj kushtetues pér t€ garantuar njé
proces té rregullt ligjor (shih vendimet nr. 23, daté 08.06.2007; nr. 34, daté 25.07.2011 dhe nr. 6, daté
26.02.2013 t¢ Gjykatés Kushtetuese).



37. Bazuar né standardet e mésipérme, Gjykata véren se né té gjitha shkallét e gjykimit kérkuesit,
népérmjet mbrojtésit t€ tij, 1 éshté dhéné mundésia pér t'u njohur dhe pér té€ debatuar mbi té gjitha
provat e paraqitura nga akuza, si dhe pér t€ paraqitur argumentet dhe provat e tij né lidhje me
¢éshtjen. Kérkuesi i ka ngritur pretendimet e tij pér ményrén e martjes sé provave dhe vlefshmérisé
s¢ akteve procedurale pérpara gjykatave té zakonshme, ¢ka nénkupton se atij 1 éshté dhéné mundésia
pér té kundérshtuar autenticitetin dhe ligjshmériné e tyre. Kéto pretendime jo vetém qé jané marré
né shqyrtim dhe atyre u éshté dhéné pérgjigje me vendim té arsyetuar, por gjykatat kané riparuar
edhe shkeljet e konstatuara gjaté kétij gjykimi.

38. Pér sa mé sipér, Gjykata vleréson se pretendimi i kérkuesit pér pavlefshmériné e akteve
procedurale dhe provave t€ pérdorura né gjykim éshté i pabazuar.

C. Pér pretendimet e tjera

39. Kérkuesi pretendon se gjykatat kané pérdorur si prové njé dialog mes tij dhe viktimés, por
nuk éshté evidentuar se cili déshmitar e dégjoi até. Lidhur me vértetimin e faktit té vdekjes sé
shtetasit S.Y., gjykata bazohet né dokumentin e gjendjes civile dhe vendimin pér dénimin e shtetasit
Agron Yzeiraj, por nuk ka njé akt procedural té marré si prové né gjykim pér ta vértetuar kété. Po
ashtu, ai pretendon se vendimet jané bazuar né analogji. Meqenése kérkuesi éshté dénuar pér veprén
penale té vrasjes, gjykatat aludojné se kjo vrasje duhet t€ jeté béré me armé dhe pse nuk éshté gjetur
njé té tllé. Mé tej, gjykatat aludojné se kérkuesi éshté fajtor meqenése viktima éshté dénuar pér
vrasjen e babait té tij.

40. Gijykata né jurisprudencé konstante ka theksuar se vlerésimi i fakteve dhe rrethanave té
¢éshtjeve konkrete, si dhe ményra e interpretimit té ligjit jané ¢éshtje qé nuk béjné pjesé né
juridiksionin kushtetues. Gjykata vleréson nése gjykatat e zakonshme kané respektuar té drejtén e
paléve né gjykim pér njé proces té rregullt ligjor dhe nése ato u kané dhéné kuptimin e duhur té
drejtave kushtetuese qé duhen respektuar né procesin e shqyrtimit té ¢éshtjes, por ajo nuk mund té
béjé vlerésim té provave, interpretim té ligjit dhe as té pércaktojé ményrén e zgjidhjes sé ¢éshtjes,
sepse kéto té fundit hyjné né sferén e kompetencave té gjykatave té sistemit té zakonshém gjyqésor
(shib vendimet nr. 26, daté 15.12.2008; nr. 19, daté 02.04.2012; nr. 1, daté 20.01.2014 dhe nr. 22, daté
16.04.2014 t¢ Gyykatés Kushtetuese).

41. Né kété kuptim, Gjykata vleréson se pretendimet e mésipérme té kérkuesit nuk hyjné né
juridiksionin kushtetues. Kéto pretendime, né thelb, kané té béjné me ¢éshtje qé 1 pérkasin themelit
(vlerésim provash dhe provueshméri té pretendimeve té paléve) dhe, pér pasojé, ato nuk mund té
merren né shqyrtim né kété gjykim kushtetues.

42. Né pérfundim, Gjykata vleréson se pretendimet e kérkuesit pér cenimin e t€ drejtés pér njé proces
t€ rregullt ligjor jané t€ pabazuara dhe, pér pasojé, kérkesa duhet té rrézohet.

PER KETO ARSYE,

Gjykata Kushtetuese e Republikés sé Shqipérisé, né mbéshtetje t€ nenit 131, shkronja “f” dhe nenit
134, pika 1, shkronja “g”, té¢ Kushtetutés, si dhe té neneve 72 e vijues té€ ligjit nr. 8577, daté 10.02.2000
“Pér organizimin dhe funksionimin e Gjykatés Kushtetuese té Republikés sé¢ Shqipérisé”’, me shumicé
votash,

VENDOSI:

Rrézimin e kérkesés.
Ky vendim éshté pérfundimtar, i formés sé preré dhe hyn né fuqi ditén e botimit né Fletoren Zyrtare.

Anétaré pro: Bashkim Dedja (kryetar), Besnik Imeraj, Fatmir Hoxha, Vitore Tusha, Altina Xhoxhaj,
Fatos Lulo.
Anétaré kundér: Sokol Berberi, Vladimir Kristo.



MENDIM PAKICE

1. Jam kundér vendimit t€ shumicés pér arsyet e méposhtme:

2. Shumica, pasi ka vlerésuar té gjitha pretendimet e kérkuesit Gramoz Yzeiraj, ka arritur né
pérfundimin se nuk éshté cenuar e drejta pér njé proces té rregullt ligjor, né kuptim t€ nenit 42 t€
Kushtetutés (shih paragrafin 42 t¢ vendimit), dhe ka rrézuar kérkesén e tij. Né ndryshim nga shumica,
vlerésoj se né rastin konkret, pretendimi i kérkuesit pér cenim t€ sé drejtés pér njé proces té rregullt ligjor
né procesin e zhvilluar né Gjykaté té Larté éshté 1 bazuar dhe, si i tillé, duhej vendosur pranimi pjesérisht
1 kérkesés.

3. Gjykata, referuar natyrés s¢ gjykimit kushtetues té kérkesave individuale, ka tashmé njé géndrim té
konsoliduar, sipas té cilit kontrolli i respektimit t€ standardeve kushtetuese pér njé proces té rregullt
ligjor éshté funksion edhe i gjykatave t€ zakonshme, pér mé tepér i Gjykatés sé¢ Larté. Njé linjé e till¢,
lidhur me raportin ndérmjet juridiksionit kushtetues dhe juridiksionit té gjykatave té zakonshme, kur
éshté rasti i shqyrtimit nga ana e Gjykatés Kushtetuese té kérkesave individuale, né bazé té nenit
131/“f” té Kushtetutés, udhéhiqet nga parimi i subsidiatitetit (komplementaritetit) (s6ib vendimet nr. 4,
daté 28.02.2006 dhe nr. 19, daté 02.04.2012 t¢ Gyykatés Kushtetuese). Né kété kuptim, Gjykata duhet té
investohet vetém nése konstaton shkelje té parimeve té procesit té rregullt ligjor dhe nése kéto
shkelje nuk jané konstatuar e riparuar nga Gjykata e Larté.

4. Gjykata, gjithashtu, né jurisprudencén e saj éshté shprehur se detyra e saj éshté té vlerésojé nése
procesi si i téré ka qené 1 drejté. Né kété drejtim, ndikim té drejtpérdrejté né njé proces ligjor kané
ato shkelje thelbésore, vértetimi i té cilave do t€ cenonte té drejtat dhe lirité themelore té individit
dhe ¢do té drejté tjetér té njohur me Kushtetuté dhe me ligj (...) (shzh vendimet nr. 7, daté 28.02.2000;
nr. 25, daté 28.10.2005 dhe nr40, daté 22.09.2011 t& Gjykatés Kushtetuese).

5. Giithsesi, jam 1 mendimit se ¢éshtje té késaj natyre duhen shqyrtuar rast pas rasti duke
evidentuar vegorité e secilés prej tyre. Né rastin né shqyrtim, sikurse konstaton edhe shumica, né
vitin 2002 ka filluar procedimi penal ndaj té tre shtetasve: Agron, Gramoz dhe Ilir Yzeiraj, pér
kryerjen e veprés penale té vrasjes me paramendim né bashképunim. Céshtja éshté dérguar pér
giykim né Gjykatén e Rrethit Gjyqésor Fier, e cila né rigjykimin e ¢éshtjes, edhe pse duhet té
gjykonte pér njé vepér penale té kryer né bashképunim, me vendimin nr. 79, daté 28.03.20006, ka
vendosur té vazhdojé gjykimin pér njérin prej tyre (t€ pandehurin Agron Yzeiraj) dhe ti kalojé
prokurorisé aktet e procedimit penal né ngarkim té té pandehurve té tjeré (Gramoz dhe Ilir Yzeiraj).
Pas kryerjes sé hetimeve, né datén 30.01.2007 ¢éshtja éshté dérguar sérish pér shqyrtim né Gjykatén
e Rrethit Gjygésor Fier pér shtetasit Gramoz dhe Ilir Yzeiraj, té cilét jané dénuar, me vendimin nr.
255, daté 30.06.2008, ndér té tjera, pér kryerjen e veprés penale té vrasjes me paramendim té kryer né
bashképunim.

6. Gjykata e Apelit Vloré, né vendimin nr. 32, daté 22.01.2010, qé ka 1éné né fuqi vendimin e
Gjykatés sé Rrethit Gjyqésor Fier nr. 255, daté 30.06.2008, lidhur me mekanizmin dhe rrethanat e
kryerjes né bashképunim té veprés penale i referohet edhe vendimit nr. 79, daté 28.03.2000, té
lartpérmendur, qé i pérket té pandehurit Agron Yzeiraj.

7. Né zbatim t€ parimit té drejtésisé né caktimin e fajésisé dhe t€ dénimit, té€ sanksionuar nga neni
1/“¢” i Kodit Penal (KP), lidhur me veprat penale t€ kryera né bashképunim, né caktimin e dénimit
pér bashképunétorét, sipas nenit 27 té KP-sé, gjykata duhet té mbajé parasysh shkallén e
pjesémarrijes sé secilit dhe rolin e luajtur né kryerjen e veprés penale.

8. Pra, né ményrén e caktimit té¢ dénimit dhe t€ individualizimit té tij, gjykatat e juridiksionit té
zakonshém duhet té argumentojné, krahas elementeve té pércaktuara nga neni 47 1 KP-sé
(rrezikshmériné e veprés penale, té autorit té saj, shkallén e fajit, si dhe rrethanat lehtésuese dhe
rénduese), né ményré t€ vecanté pér veprat penale té€ kryera né bashképunim, edhe rolin qé secili prej
bashképunétoréve ka pasur né kryerjen e veprés penale dhe shkallén e pjesémarrjes té tyre né



kryerjen e saj.

9. Né gjykimin tim, individualizimi i drejté 1 dénimit lidhet drejtpérdrejt me parimin e barazisé sé
arméve, kontradiktoritetit dhe mbrojtjes sé té pandehurit, té cilat, vecanérisht né procesin penal,
pérbéjné né vetvete elementet mé té genésishme e thelbésore té procesit té rregullt ligjor. Sikurse ka
theksuar Gjykata, synim kryesor éshté realizimi 1 njé debati real ndérmjet akuzés dhe mbrojtjes, gjé
qé ndikon pozitivisht dhe né ményré té drejtpérdrejté né zbulimin e sé vértetés dhe dhénien e
drejtésisé nga gjykata me objektivitet e paanési (sbib vendimet nr. 19, daté 12.06.2003 dhe nr. 19, daté
18.09.2008 & Gyykatés Kushtetuese). Lidhur me parimin e barazisé sé arméve, Gjykata mban géndrimin
se provat paragiten dhe marrin vlerén e tyre né debatin gjyqésor, ku secila palé ka mundési pér té
paragitur argumentet e veta né njé pozité jo mé pak té€ favorshme se pala tjetér (shib vendimet nr. 19,
daté 18.09.2008 dhe nr. 7, daté 27.04.2005 & Gyykatés Kushtetuese).

10. Nga sa mé lart, né rastin né shqyrtim ¢moj se Gjykata e Rrethit Gjyqgésor Fier ishte e detyruar
té gjykonte né njé ¢éshtje té vetme té gjithé t€ pandehurit e akuzuar pér bashképunim né kryerjen e
veprés penale, duke respektuar késhtu parimet themelore kushtetuese té lartpérmendura pér procesin
e rregullt ligjor, té cilat karakterizojné procesin penal. Né kété drejtim Gjykata e Larté, né funksion té
kontrollit té respektimit té standardeve kushtetuese pér njé proces té rregullt ligjor nga gjykatat e
juridiksionit mé té ulét, duhej té korrigjonte shkeljet e konstatuara né shkallét e tjera té gjykimit.

11. Si pérfundim, vlerésoj se vendimi 1 Kolegjit Penal té Gjykatés sé Larté éshté rezultat i njé
procesi té parregullt ligjor dhe si i tillé duhej té shfugizohe;.

Anétar: Vladimir Kristo

MENDIM PAKICE

1. Pér arsye se nuk ndaj té njéjtin géndrim me shumicén lidhur me pérfundimin e arritur né kété
céshtje dhe argumentet mbi té cilat mbéshtetet ky géndrim, e ¢moj té réndésishme té€ shprehem me
mendim pakice.

2. Népérmjet arsyetimit té saj, shumica ka vlerésuar, ndér té tjera, se pretendimet e kérkuesit, pér
sa 1 pérket referencés sé gjykatés né vendimin e dénimit té shtetasit A.Y. dhe mbéshtetjes sé saj né
analogji né vendimet gjyqésore, nuk hyjné né juridiksionin kushtetues. Sipas saj, kéto pretendime né
thelb kané té béjné me ¢éshtje qé 1 pérkasin themelit (vlerésim provash dhe provueshméri té
pretendimeve té paléve) dhe, pér pasojé, ato nuk mund t€ merren né shqyrtim né kété gjykim
kushtetues (shih parag. 39 dhe 41 1€ vendinit).

3. Nuk pajtohem me kété pérfundim té shumicés dhe né kété ¢éshtje u qéndroj té njéjtave
argumente té paraqitura né mendimin e pakicés pér ¢éshtjen me kérkues Fatmir Maliqin. Duke iu
referuar pretendimeve té ngritura né kérkesé dhe akteve té dosjes gjyqésore, ¢éshtja paraqet
probleme qé lidhen me respektimin e parimit té prezumimit té pafajésisé dhe Gjykata duhej té ishte
ndalur edhe né vlerésimin nése éshté cenuar apo jo kjo e drejté e kérkuesit.

4. Parimi 1 prezumimit t€ pafajésisé, i interpretuar né jurisprudencén e Gjykatés, referuar edhe
standardeve té pércaktuara nga GJEDN], kérkon qé deklarimi i fajésisé té sé pandehurit té béhet nga
gjykata vetém pas njé shqyrtimi té ploté té ¢éshtjes, né pérputhje me parimin e kontradiktoritetit dhe
té barazisé s¢ arméve né gjykim. Ky parim buron nga parimi i shtetit té sé drejtés dhe éshté 1 lidhur
ngushté me té drejtén e personit t€ akuzuar pér t'u mbrojtur né njé gjykim té drejté. Sipas kétjj
parimi, asnjé masé, qé barazohet me dénimin, nuk mund té jepet ndaj njé té€ pandehuri pa u provuar
fajésia e tij pértej ¢do dyshimi té arsyeshém.

5. Sipas GJEDN]J-sé, parimi i prezumimit té pafajésis€, i paré si njé garanci procedurale né
kontekstin e njé procesi penal, imponon kushte né lidhje me, znter alia, deklarimin paraprak nga
gjykatat ose zyrtaré té tjeré publiké pér fajésiné e té pandehurit. Neni 6 § 2 i Konventés ka géllim té
parandalojé démtimin e njé gjykimi t€ drejté nga deklarimet paragjykuese t€ lidhura ngushté me



procedimin. Edhe né mungesé té pérfundimeve formale mjafton té keté njé€ arsyetim qé sugjeron se
gjykatat e konsiderojné té pandehurin fajtor. Neni 6 § 2 1 Konventés mund té zbatohet kur njé
vendim gjykate, 1 dhéné né procedime qé nuk jané drejtuar kundér kérkuesit né cilésiné e tij st “i
akuzuar”, por g€, megjithaté, kané lidhje me procedimet penale qé né té€ njéjtén kohé jané duke u
kryer ndaj tij, pérfshin njé vlerésim té parakohshém té fajésis€ sé tij. Parimi i prezumimit té
pafajésisé, né teori, mund té cenohet edhe né rast té deklarimeve té parakohshme pér fajésiné e njé
subjekti, t¢ béra me qéllim té njé gjykimi kundér té pandehurve té tjeré, té gjykuar vecmas.
Konventa, si njé instrument pér mbrojtjen e individit, kérkon qé dispozitat e saj té interpretohen dhe
zbatohen né ményré qé ta béjné kété mbrojtje praktike dhe efektive dhe kjo zbatohet edhe né lidhje
me nenin 6§ 2 t€ saj (shih paragrafet 41- 42 & vendimit té GJEDN]-sé né céshyen Karaman kundér
Gjermanisé).

6. Né rastin konkret rezulton se tre t€ pandehur jané akuzuar si bashképunétoré né kryerjen e
veprés penale dhe ata jané dérguar pér gjykim sé bashku. Vegimi i ¢éshtjes ka ardhur si pasojé e té
metave procedurale né gjykim, té cilat kané béré qé organi i akuzés té kérkonte kthimin e akteve pér
vazhdimin e hetimeve ndaj dy prej tyre, kérkesé qé éshté pranuar nga gjykata. Kjo e fundit né
dispozitivin e vendimit nr. 79/2006 éshté shprehur pér deklarimin fajtor té shtetasit A.Y., kurse pér
dy té pandehurit e tjeré, Gramoz dhe LY., aktet i jané kthyer prokurorisé. Né datén 30.01.2007
¢éshtja éshté dérguar sérish pér shqyrtim né gjykaté dhe né pérfundim té gjykimit edhe kéta dy
shtetas jané deklaruar fajtoré né bazé té té njéjtave provave. Duke qené se jemi pérpara té njéjtés
ngjatje dhe veprimtari kriminale, pjesé té vendimit nr. 79/20006, té cilat i referohen pérfshitjes sé
kérkuesit si bashképunétor né kété veprimtari, kané qené gjithashtu objekt i gjykimit penal qé pritej
té zhvillohej ndaj tij dhe, pér pasojé, kishin njé lidhje té drejtpérdrejté me kété gjykim. Pérfundimet e
gjykatés, té shprehura né vendimin nr. 79/20006, kané pasur njé efekt né procesin penal té zhvilluar
ndaj kérkuesit, pér sa kohé ky vendim ka gené pjesé e dosjes gjygésore dhe éshté vlerésuar si prové
nga gjykata. Né kéto kushte, bazuar né standardet e jurisprudencés s¢ GJEDN], né lidhje me ¢éshtje
komplekse, me disa t€ pandehur té gjykuar ve¢mas, pretendimi pér cenimin e parimit té€ prezumimit
té pafajésisé mund t€ ngrihet né ¢éshtjen né shqyrtim.

7. Pér té vlerésuar nése kemi cenim té parimit té prezumimit té€ pafajésisé né procesin gjyqésor té
kundérshtuar nga kérkuesi, u referohem sérish standardeve té vendosura nga GJEDN] né ¢éshtjen e
sipércituar, Karaman kundér Gjermanisé. Né zbatim té nenit 6 § 2 té¢ Konventés, parimi i prezumimit té
pafajésisé konsiderohet 1 cenuar nése njé vendim gjyqésor reflekton njé opinion se personi i akuzuar
éshté fajtor pérpara se fajésia e tij t€ provohet né pérputhje me ligjin. Gjithsesi, njé dallim thelbésor
duhet béré ndérmjet njé deklarimi se dikush thjesht dyshohet qé ka kryer njé vepér penale dhe njé
deklarimi té qgarté, né mungesé té njé dénimi pérfundimtar, se njé individ ka kryer veprén penale né
fjalé. GJEDN], né vendimin e referuar mé sipér, ka theksuar se né procedime penale komplekse qé
pérfshijné disa persona, té cilét nuk mund té gjykohen sé bashku, referencat nga gjykatat lidhur me
pjesémarrjen e personave té treté, té€ cilét mund t€ gjykohen vegmas mé voné, mund té jené té
domosdoshme pér vlerésimin e fajésisé sé atyre qé jané duke u gjykuar. Gjykatat penale jané té
detyruara té pércaktojné faktet e réndésishme té ¢éshtjes pér vlerésimin e pérgjegjésisé ligjore t€ té
akuzuarit sa mé qarté dhe sakté t€ jeté e mundur. Kjo zbatohet edhe ndaj fakteve gé lidhen me
pérfshirjen e personave té treté. Megjithaté, nése éshté e nevojshme qé fakte té tilla t€ paragiten né
vendim, gjykata duhet té evitojé té japé mé shumé informacion nga sa éshté e nevojshme pér vlerésimin e
pérgjegjésisé penale vetém t€ atyre personave g€ jané té pandehur né gjykimin qé zhvillohet para saj (shib
paragrafét 63-64 17 vendimii).

8. Duke iu rikthyer rastit konkret, vlerésoj se vendimi nr. 79/2006 i Gjykatés sé Rrethit Gjygésor Fier,
pasi ka béré njé vlerésim té rrethanave té€ ¢éshtjes, éshté shprehur edhe pér fajésiné e kérkuesit,
pavarésisht se késaj gjykate i ishte kérkuar kthimi i akteve pér vazhdimin e hetimeve né lidhje me
kérkuesin. Parimi i prezumimit t€ pafajésisé kérkon qé referimet nga gjykata, né lidhje me persona té



tjieré, g€ dyshohen té pérfshiré né ngjarjen kriminale, duhet té kufizohen né njé pérshkrim neutral té
fakteve dhe té ¢éshtjes. Cdo referencé duhet té jeté e kufizuar, pa u ndalur né vlerésime té pérgjegjésisé
penale t€ personave qé nuk jané té pandehur né gjykimin né fjalé.

9. Né kuptim t€ nenit 193/5 t€ KPP referimet né njé vendim t€ formés t€ preré mund té béhen pér
géllime té€ provés lidhur me ekzistencén e faktit, pra pér t€ pércaktuar rrethanat e ¢éshtjes, né ményré qé
mé tej gjykata t€ gjykojé mbi kontributin individual té té€ akuzuarit né kryerjen e veprés penale. Edhe pse
kjo éshté vecanérisht e nevojshme né rast té lidhjeve faktike mes dy procedimeve té realizuara né ményré
t€ ndaré, té tilla prova duhen vlerésuar nga gjykata né unitet me provat e tjera t€ administruara né proces.
Pér mé tepér, kérkuesi, né kushtet kur gjykata i ka kthyer aktet pér vazhdimin e hetimeve né lidhje me t&
nuk ka pasur asnjé mundési ¢ t€ debatojé mbi provat apo t€ kundérshtojé vendimin gjyqésor, né t€ cilin
gjykata éshté shprehur mbi pérfshitjen dhe rolin e tij né kryerjen e veprés penale.

10. Né kundérshtim me standardet e mésipérme, arsyetimi i vendimit nr. 79/2000, i paté né térésiné e
tij, t€ krijon pérshtypjen se kérkuesi éshté prezumuar fajtor pér shkak té rolit té tij t€ pércaktuar né até
gjykim, si bashképunétor né kryerjen e veprés penale. Konkretisht, gjykata, edhe pse e pranoi kérkesén
pér kthimin e akteve pér kryetje té hetimeve t€ métejshme ndaj kérkuesit, né vendimin nr. 79/2006
shprehet se té gjithé té pandehurit jané fajtoré dhe e kané kryer sé bashku veprén penale. Arsyetimi 1
gjykatés shkon pértej njé pérshkrimi té€ thjeshté t€ fakteve dhe nuk kufizohet né njé pérshkrim neutral té
veprimeve ku pérfshihet kérkuesi, por me njé gjuhé t€ qarté ndalet né analizén e elementeve objektive
dhe subjektive t€ veprés, duke nénvizuar pérfshirjen e tij né kété veprimtari kriminale. Pér pasojé,
vlerésimet e Gjykatés sé Rrethit Gjyqgésor Fier né vendimin nr. 79/2000, t€ analizuara né térésiné e tyre, e
léné t€ nénkuptuar deklarimin e fajésisé t€ kérkuesit edhe pse formalisht né vendim nuk ka asnjé masé
dénimi ndaj tij.

11. Megjithése vendimi nr. 79/2006 nuk ka pasur ndonjé efekt detyrues pér gjykatén qé ka shqyrtuar
¢éshtjen penale kundér kérkuesit, pérfundimet e tij jané marré t€ miréqena apriori nga kjo gjykaté. Si¢
éshté pérmendur mé sipér, né ¢éshtjet qé jané té ndérlidhura, referencat reciproke né vendimet gjyqésore
jané té paevitueshme, por kjo nevojitet qé té béhet vetém me qéllim té pércaktimit t€ mekanizmit té
ngjatjes, q¢ mé pas té saktésohet edhe roli 1 secilit bashkautor. Né rastin né shqyrtim vihet re se kthimi i
akteve té ¢Eshtjes organit t&€ akuzés ka qené vetém formal, pér shkak té€ korrigjimit t€ t&€ metave
procedurale té dosjes hetimore, pasi nuk rezulton g€ organi i akuzés t€ keté béré hetim té ri pér ¢éshtjen.
Dosja ka shkuar né gjykim né gjendjen qé ka gené dhe nuk ka asnjé veprim té€ 11 hetimor té kryer. Pér mé
tepér, gjykata u éshté referuar deklarimeve t€ dhéna nga shtetasi A.Y. dhe vendimit nr. 79/2006 g¢ ka
shpallur fajtor kété té fundit, pa béré njé vlerésim té ploté té€ ¢éshtjes, por duke marré té miréqena té
gjitha pérfundimet dhe analizén e kryer né vendimin nr. 79/20006, jo vetém né lidhje me rrethanat e
¢éshtjes, por edhe me rolin e kérkuesit. Gjykata kishte detyrimin té€ analizonte né ményré térésore té
gjitha rrethanat e ¢éshtjes, veprimet ose mosveprimet konkrete té kérkuesit pér t€ arritur né njé
konkluzion té bazuar né lidhje me pérfshirjen e tij né veprimtariné kriminale. Rrjedhimisht, vlera qé
vendimi nr. 79/2006 ka pasur né gjykim dhe ményra se si gjykata ka analizuar pérfundimet e arritura
né té né lidhje me kérkuesin jané té tilla q¢ mund t€é konsiderohen si njé deklarim paraprak i fajésisé
sé tij.

12. Si pérfundim, bazuar né sa mé sipér, vlerésoj se né procesin e zhvilluar né ngarkim té kérkuesit
gjykatat nuk kané respektuar té drejtén e tij pér t'u prezumuar i pafajshém, si element pérbérés 1 té drejtés
pér njé proces té rregullt ligior. Pér pasojé, né kushtet kur procesi gjyqésor i zhvilluar ndaj kérkuesit éshté
1 cenueshém, Gjykata duhet ta pranonte kérkesén.

Anétar: Sokol Berberi



	VENDIM
	Nr. 9, datë 26.2.2015
	NË EMËR TË REPUBLIKËS SË SHQIPËRISË


